
    Дзырды фарн
Арфдёр цы бёлас зайы,  
уымён йё дыргъ – 

хёрзаддёр.
                     ТОКАТЫ Алихён

Боныхъёд

турё – 25-26 градусы хъарм. Боны дёргъ — 14,46 Хурыскаст — 04,45

УАРЗ ДЁ БЁСТЁ
Истори ёвдисёг чиныг

СПОРТИВОН ФИДИУЁГ  
Теннис

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

№130 (26103)
2024 азы 25 июль – сусёны мёйы 25 бон, цыппёрём

 Дзёуджыхъёуы администрацийы 

Сывёллёттён – 
ног хъазён фёзтё

Дзёуджыхъёуы фёзындзён ног ёхсёз сывёллёт-
ты хъазён фёзтё. Ныридёгён  горёты хиуынаффё-
йады профилон управлени бавнёлдта сё ифтонггёрзтё 
ныссадзынмё. Уый тыххёй йё телеграм-каналы фе-
хъусын кодта МИЛДЗЫХТЫ Вячеслав.

 Хъазён фёзуёттё се 
‘ппёт дёр бацахсдзысты 
сёдёгай квадратон мет-
ры. Бырутёй цы фёзуёт-
тё ныхгёндзысты, уым 
сёвёрдзысты сывёллёт-
ты хъазён комплекстё 
«Дворик», дыууё сабийы 
кём сбадой, ахём херытё 
ёмё фёхсбадёнтё, уы-
дзён дзы, змисёй кём 

хъазой, ахём бынат. Цё-
мёй хи ныццёвынёй 
тёссаг ма уа, уый тыххёй 
фёзуёттё бын ёхгёд 
уыдзён резинёйё.
Ног хъазён фёзтё фё-

зындзён Кутузовы уын-
джы, 83/2, Весенняяйы 
уынджы, 34, Леоновы уын-
джы, 16, Къостайы про-

спекты, 219, Мёскуыйаг 
уынджы, 55/1, Весенняяйы 
уынджы,4.
Куыстытё цёуынц «Го-

рёты инвестицион про-
граммё 2024 азён»-ы 
фёлгёты ёмё кёронмё 
ахёццё уыдзысты фёз-
зёджы. Фёзтё арёзт 
цёуынц, Дзёуджыхъёуы 
администрацимё горёты 
цёрджытёй цы курдиёт-
тё цёуы, уыдоны радмё 
гёсгё.

ХЪОЙБАЙТЫ Майрём

 Транспорт 

Рёстёгмё 
бауромдзысты

Цёгат Ирыстоны Сёргълёууёг Сергей МЕНЯЙЛО сарёзта ведомствёты ’хсён 
ёмбырд. Боны фёткы уыдис иу фарста – Уёрёсейы Федерацийё Гуырдзыстоны 
’рдём цы автотранспорт цёуы, уыдоны фётк ёмё ёгъдау кёй бёрны ис, уыцы элек-
трон рад къуыхцытё кёнын райдыдта бёлццёттё уадзён бынат «Уёллаг Ларс»-ы. 

 Уымён йё фёстиуджытё цы расайд-
той, стёй, цы мадзёлттё саразын хъё-
уы сё аиуварс кёнынён, уыдёттыл ёр-
дзырдтой нё республикёйы Хицауады 
Сёрдар Дзанайты Барис, йё хёдивёг 
Томайты Ирбег, Транспорт ёмё фён-
дёгты инфраструктурёйы комитеты ра-
замонёг Солиты Тариел, фёндёгтыл 
цёуыны фёткмё цёст дарыны центры 
хицау Быгъдаты Ацёмёз, арёнхъахъ-
хъёнёг, илциисёны ёмё ёдасдзинады 
федералон службёты, Мидхъуыддёгты 

министрады минёвёрттё. Ёмбырды ви-
деобастдзинады фёрцы архайдтой Цё-
гат  Кавказы илциисён службёйы кус-
джытё дёр.
Ёмбырд гом кёнгёйё, Сергей Меняй-

ло ёрхаста ахём нымёцтё. Ёрвылбон 
дёр нё республикёйы арёныл «Уёллаг 
Ларс»-ыл ацёуы фондзсёдёйы бёрц, 
цёугё та нём ёрбакёны 550 уёзласён 
хёдтулгёйы. Цёмёй уыцы змёлд къуы-
лымпы ма кёна, уымён уёлдай стыр аха-
дындзинад ис бёлццёттё уадзён «Уёл-
лаг Ларс»-ы ёнёкъуыхцы архайдён.
Фёндёгтыл змёлд аразёг центр са-

рёзта хъёугё мадзёлттё, цёмёй фё-
хуыздёр уа электрон рады системёйы 
куыст, фёлё уёддёр уый  къуыхцытё 
кёны – ёгёр бирё хёдтулгётё бам-
бырд вёййы фёндагыл, сё ацёуыны 
радмё ёнхъёлмё кёсгёйё.
Сергей Меняйло куыд загъта, афтё-

мёй уый уыйас вазыгджын фарста нёу, 
ёмё йын алыггёнён ма уа. Ёвёццё-
гён, хъёуы рёстёгмё электрон рады 
системё бауромын. Хёдтулгёты лёу-
уёнтём та хёдтулгётё хъёуы уадзын 
илциисёны кусджыты курдиатмё гёсгё, 
раздёр куыд уыди, афтё. Уавёр йё гач-
чы куы сбада, куы фёхуыздёр уа, уёд та 
ёмбёлдзён ногёй электрон рады ма-
дзалмё раздёхын.         

ХЁМЫЦАТЫ Морис                                                                                                      

 Ёнёниздзинад 

Национ проекттё ёмё 
паддзахадон программёты фёрцы…

Цёгат Ирыстоны ёнёниз-
дзинад хъахъхъёнынады систе-
мёйы кусёндёттё сёрмагонд 
пъланы бындурыл ифтонггонд 
цёуынц нырыккон медици-
нон техникёйё. Ног техникон 
фёрёзтё ёвёрд кём ёрцыд, 
уыцы медицинон кусёндёт-
тёй иу у Дзёуджыхъёуы 4-ём 
поликлиникё. 

Уый тыххёй «Рёстдзинад»-ён 
фехъусын кодтой РЦИ-Аланийы 
Сёргълёууёг ёмё Хицауады 
пресс-службёйы.
Пресс-службёйы минёвары 

ныхасмё гёсгё, фыццаградон 
национ проект «Ёнёниздзинад 
хъахъхъёнынад»-ы уагёвёрды 
бындурыл ивгъуыд азы кёрон по-
ликлиникёйы фёзынд ног маг-
нитон-резонансон компьютерон 
томограф. Уый фёрцы ёрвылбон 
медицинон раиртёстытё скё-
нынц 50 адёймагёй фылдёрён.
Кёй зёгъын ёй хъёуы, ног 

техникёйы фёрцы бёстондёр 
бёрёггонд ёрцёуы адёйма-
джы ёнёниздзинады къёпхён, 

дохтырён дёр цёстуынгёдёр 
вёййы адёймаджы иу кёнё 
иннё хуылфыдзаумайы уавёр. 
Уыцы ёууёлты бындурыл тыхст 
адёймагён растдёр нысангонд 

цёуынц хъёугё медицинон про-
цедурётё ёмё дзёбёхгёнён 
хостё.
Пресс-службёйы минёвар куыд 

фёбёрёг кодта, афтёмёй азы 

фыццаг ёмбисы компьютерон то-
мографийы хайады специалист-
тё ёркастысты 4 минмё ‘ввахс 
адёймаджы ёнёниздзинады уа-
вёрмё.
Профилон республикон ве-

домствёты специалисттё сты 
ёмхъуыды: фыццаградон национ 
проекттё ёмё нысанмё арёзт 
паддзахадон программётё хорз-
ёрдём ахадынц медицинон ку-
сёндётты иумёйаг хъомысыл. 
Уыимё, ног медицинон ифтонг-
гёрзтё ёлхёнынёй уёлдай, 
сёрмагонд ёргом здёхт цёуы 
рынчындёттё ёмё поликлини-
кёты цёлцёгмё дёр. Зёгъём, 
фидён азы райдайдзён, 4-ём 
поликлиникёйён Зоя Космоде-
мьянскаяйы уынджы цы дёлха-
йад ис, уый бёстыхайы бындурон 
цалцёг. Ёмё ёрмёст уый нё. 
Ныртёккё профилон министрад-
ты специалисттё цёттё кёнынц 
ноджыдёр ма цалдёр медицинон 
кусёндоны фидён азы цалцёджы 
пълантём бахёссынён хъёугё 
документаци.

КАЛМАНТЫ Аслан

 Ахсджиаг ныхас 

Ахъаззаг проекттём – 
иудадзыг цёстдард

Цёгат Кавказы федералон 
зылды ахъаззаг проекттё цар-
ды уагъд куыд цёуынц, уый 
тыххёй ныхас цыди, Уёрё-
сейы экономикон рёзты ми-
нистры хёдивёг Сергей На-
заров видеобастдзинады хуы-
зы цы ёмбырд сарёзта, уым. 
Цёгат Ирыстонёй мадзалы 
архайдтой: Хицауады Сёр-
дар Дзанайты Барис, хъёууон 
хёдзарады министр Къусраты 
Алан ёмё экономикон рёзты 
министры хёдивёг Кокайты 
Сослан.
Республикёйы экономи-

кон рёзты хуызёджы фёл-
гёты куыст цёуы фондз 
ахъаззаг проектыл, уыдо-
нимё – «Агропромышлен-
нон комплекс», «Ног туристон 
дестинациты (туристы домён-
тён дзуапдёттёг географион 
бынат йё ёрдзон, культурон, 
историон фёрёзтимё, ёх-
сёвиуат кём ёркёна, хёри-
наг ын кём кёной, йёхи аир-
хёфсынмё йын уавёртё кём 
уа ёмё афтё дарддёр) рёзт», 
«Балеры куыстгёнён хёдза-
рад саразын», «Алы афонон ту-
ристон-рекреацион комплекс 
«Мамысон» саразын», «Транс-
портон-логистикон комплекс». 
Уыдонён ма ис иуёндёс дёл-
проекты.

– Ахъаззаг проекттё цар-
ды уагъд куыд цёуынц, уымё 
иудадзыг йё цёст дары РЦИ-
Аланийы Сёргълёууёг Сер-
гей Меняйло. 2030 азмё про-
екттыл хъуамё хардзгонд 
ёрцёуа 63 миллиард сомы, 
уыдонёй 52 миллиарды сты 
ёнёбюджетон фёрёзтё. 
Уый руаджы арёзт ёрцёу-
дзён ёхсёз мины бёрц 
куысты бынёттё. Абоны онг 
уал проекттыл бахардз кодтам 

ёнёбюджетон фёрёзтё 33,7 
миллиард сомы. Проекттыл 
кусын куы райдыдтам, уё-
дёй нырмё сарёзтам иу мин 
куысты бынатмё хёстёг, – 
фехъусын кодта Дзанайты Ба-
рис.
Ныридёгён уал сагъд ёр-

цыд фёткъуыбёлёсты дыргъ-
дон, ёмё сарёзтой дыргъ-
ёфснайён амаддзёгтё «Хъа-
захъхъаг хутор». Аэропорт 
«Владикавказ»-ы мидёггаг 

уёлдёфон фёндёгтён са-
рёзтой аэровагзалон комп-
лекс.
Дзанайты Барис куыд бахахх 

кодта, афтёмёй ахъаззаг про-
екттё царды уадзыны хъуыд-
даджы республикё активонёй 
пайда кёны федералон ёмё 
регионалон ёххуысады ма-
дзёлттёй.

ГАПБАТЫ Алетё

 Ахуырад 

Скъолатён - 
нырыккон автобустё
Республикёйы скъолатё дарддёр дёр автобустёй 

ифтонг кёнынц. Сё мидёг уыдзён ГЛОНАСС-ы 
системё, тахографтё, дзуапп дётдзысты ёдасдзи-
нады ёппёт домёнтён дёр.

1 сентябрмё ма национ проект «Ахуырад»-ы фёл-
гёты ахуырадон уагдёттён лёвёрд ёрцёудзён дыу-
уын дыууё автобусы, уыдонёй ссёдз – хъёууон скъо-
латён.  Уый руаджы скъоладзаутён сё бон уыдзён 
Дзёуджыхъёумё экскурситё, музейтё ёмё театр-
тём цёуын. Уёлдай лёмбынёгдёр кёсдзысты, 
куыстмё цы шофыртё исой, уыдонмё.

Нё уацхёссёг

 Ёргом ныхас  

Ёргъты уёлёмёцыд ёмё Монополиты 
ныхмё службёйы архайд 

Паддзахадон компаниты ёлхёнынады, исбонад уёй кёныны 
архайдмё ёмё паддзахадон хъахъхъёнынады заказтём, стёй 
рекламё ёмё базарадмё цёст дарыны закъонхёлдтытё не ‘руа-
дзын у республикёйы Монополиты ныхмё службёйы сёйраг 
хёс.  
Ёргъты уёлёмёцыды фарста 

кёй нё тыхсын кёны, ёхсёнады 
ахём адёймаг стём разындзён. 
Арёзтады, хёлцады, царды иннё 
къабёзты ёргътё афтё стахтыс-
ты, ёмё сыл канд ёххуысхъуаг 
нё, фёлё рёстёмбис цёрёг 
дёр нал ёххёссы. Цёмён афтё 
у, цы арёзт цёуы закъонхёлд-
тытё нё уадзыны ныхмё, уыцы 
фёрстытё нё уацхёссёг радта 
Уёрёсейы Федералон Монополи-
ты ныхмё службёйы Цёгат Ирыс-
тоны управленийы хицауы хёди-
вёг Хъайтыхъты Барисы фырт 
Георгимё.
Йё ныхёстём гёсгё, ёрёджы 

Дзёуджыхъёуы 57-ём маршру-
ты хицау фехъусын кодта, 1-ём 
августёй фёндаггаджы аргъ 30 
сомы кёй скёндзён. Цард куыд 
равдыста, афтёмёй гуырысхо-
йаг нёу, чи сё бафёзма, ахёмтё 
дёр та кёй разындзён. Транс-
портон лёггёдты ёргътём пад-
дзахад цёст дары, нё республи-
кёйы уыцы хёс ёххёст кёны 
Транспорт ёмё фёндаггон ин-
фраструктурёйы комитет. Хъыга-
гён, йё рёстёджы хъуыддагыл  
кёронмё нё бакуыстой, ныр ёй 
ёвзарынц. Маршрутыл цёуыны, 
стёй, цы ёууёлты кусдзысты сё 
хицёуттё, уыцы бар Комитет дёт-
ты. Куысты ёууёлтё кёронмё 
бёрёггонд не сты, ёмё маршру-
ты хицау, куыд ёй фёнды, афтё 
кусы. Фёнды йё маршрутмё 5, 
фёнды 25  хёдтулгёйы рарвитын. 
Республикёйы Хицауад сын 

ныр сё архайд фёкарздёр код-
та, бёлвырдгонд цёуы горё-
ты маршрутон картё. Шофырты 
куысты рёстёг, хёдтулгёты ны-
мёц, сё цыды ‘хсён рёстёг уы-
дзысты бёлвырдгонд. Аргъы 
бёрц дёр ёвёрдзён республи-
кёйы Хицауад. Конкурсмё арха-
йынмё уагъд цёудзысты, домён-
тён дзуапп чи дётдзён, ёрмёст 
уыдон. Лицензи рамбулёг ёххёст 
кёндзён бадзырды уагёвёрд-
тё. Уый нёй, уёд ын йё лицен-
зи байсдзысты, нырмё йыл Ко-
митет тёрхондонмё хъаст кодта, 
ёмё хъуыддагмё уым кастысты. 
Монополиты ныхмё службёйы 
хёс у,тарифтём цёст дарын нё, 
фёлё, конкурсы архайгёйё, цё-
мёй раст уынаффё хаст ёрцёуа, 
уымё. 
Ивгъуыд ёнусы нёуёдзём азты 

басгёрстыты фёрцы базарадмё 
цёст дарыны ёмё йё ёдзёсгом 
быцёуархайджытёй хъахъхъё-
ныны хъуыддаг баргонд ёрцыд 
Монополиты ныхмё федералон 
службёйыл, уый та хуымётёджы 
нё уыд. Йё сарёзт уыд рёстё-
джы домён, базарадон экономи-
кёйы уавёрты ёргъты либера-

лизацийы закъонёй паддзахад 
ёргътё ёвёрыны фарстайыл йё 
къух куы систа, уёд.

– Баззадысты ма дзы ёртындёс 
къорды, уыдонимё, авиа ёмё 
ёфсёнвёндаджы лёггёдтё, 
атомон энергетикё, зынаргъ дур-
тё ёмё згъёртё, стёй коммуна-
лон лёггёдтё. Иннётён ёргътё 
ёвёры базарадон экономикё. 
Цёмёй дзулы аргъ фёасламдёр 
уа, уый тыххёй, йе скёнынён цы 
хардз кёны йё уадзёг, уыдоны 
аргъ дёр хъуамё фёкъаддёр уа. 
Афтё – иннё товартё дёр. Уёд 
нё раздёхын хъёуы, гёнён цё-
мён нал ис, уыцы пъланёвёрёг 
экономикёмё. Ёргъты уёлёмё-
цыдыл нёдёр Монополиты ных-
мё службё, нёдёр Хицауадён 

йё бон ницы у, закъон нын уыцы 
бар нё дётты. Базарад йёхёдёг 
ёвёры ёргътё. Мах цёст да-
рём, цёмёй базарадон экономи-
кёйы быцёуархайд цёуа нывыл, 
закъон нё халгёйё. Цёмёй дзы 
ёргътё уёлёмёгёнёг монопо-
листты бадзырдтён бынат ма уа, 
цёмёй, товар фылдёр чи уадзы, 
уымён базарады мидёг йёхи кё-
нонтё кёнын йё бон ма уа, – ём-
барын кёны Георги. 
Монополистты бадзырды ны-

сан у, йё уагъд продукцийё 
ёппын фылдёр ёфтиаг рай-
сын. Уымё тырнындзинад цар-
ды рауадзынмё ёмё цыбыр 
ёмгъуыдмё пайда райсыны 
тыххёй саразынц закъонхёлд 
хъуыддаг – баныхас кёнынц ар-
гъыл бафтауын, иу бёрц ын скён-
гёйё. Дзырдён зёгъём, халсар-
гуыстгёнёг егъау хёдзарёдты 
разамонджытё баныхас кодтой 
ног сезоны картоф 50 сомёй уёй 
кёныныл. Уыцы цау ёнёбафип-
пайгё нё фёуыдзысты управ-
ленийы кусджытё, чысыл уёй-
гёнёг куыстуётты минёвёрттё 
фёхабар кёнынц, цалдёр раны 
уыдыстём ёмё ёргътыл зын-
гё схёцыдысты, зёгъгё. Уый 
дзурёг у монополистты бадзыр-
дыл. Бынёттон товаруадзджыты 
ахём бадзырд ёркёндзён уымё, 
ёмё, ёндёр рёттёй цы аслам-
дёр картоф ласынц, уый бацахс-
дзён бынёттон базар. Ахём ца-
утё нёма ёрцыд, уымён ёмё 
бынёттон халсаргуыстгёнёг 
хёдзарёдтё уёд баззайдзысты 
састы бынаты. 
Ёхсёнады царды ёрцёуынц, 

барёй конд чи цёуы, ахём цау-
тё. Сё ныхмё никёй бон у ёр-
лёууын. Бирёты зёрдыл ма лёу-
уы, ковиды рёстёг нуры, имбирь 
ёмё лимоны ёргътё кёдёмты 
стахтысты, уый. Баст уыдысты, 

ацы низён уыдонёй хуыздёр хос 
нёй йё не ’руадзынён, зёгъгё, 
ахём хъусынгёнинагимё. Цы-
быр рёстёгмё нал уыд се сса-
рён стыр аргъёй дёр. Афтё ра-
уад хабар гречкёимё дёр, адём 
ёй голлаггай куы ‘лхёдтой ёмё 
йё сё хёдзёртты куы ‘фснайд-
той, уёд. Хъыгагён, Монополиты 
ныхмё службёйы бон нёу уыцы 
уавёрыл сахадын, адёмён сёхи-
цёй аразгё у.
Цалдёр азы размё Мёздё-

джы районы бафтыд дзулы аргъыл, 
хъуыддаг ёвзарын райдыдтой 
прокуратурёйы кусджытё. Куыд 
рабёрёг, афтёмёй районы ду-
каниты уёй кодтой, 3-4 хи хё-
дзёртты дзулфыцёнты конд про-
дукци, йё аргъыл ын бафтыдтой, 
хёрдзтё бамбёрзём, зёгъгё. 
Кёй зёгъын ёй хъёуы, дуканиты 
дёр йё аргъ фёфылдёр. Служ-
бёйы бон нёу сё архайд бауро-
мын уыцы бар ис регионы хица-
уадмё. Уыдон куы зёгъой, уыцы 
аргъёй йё ма уёй кёнут, уёд 
дзулфыцджыты архайд ёрлёу-
дзён. Цёмён? Уымён ёмё йыл 
цы хардз кодтой, уый ёхгёд нал 
цыд. Йё фёстиуёг – дзулфыцён 
цехтё хъуамё ёхгёд ёрцыдаик-
кой, ёмё Мёздёджы цёрджы-
тё ёнё дзулёй баззадаиккой. 
Ёндёр рёттёй цы дзул ластой 
районмё, уый хёрзчысыл уыд, 
ёнё дзулёй та куыд цардаиккой?
Афёдзмё цёрёнуётты квад-

ратон метр фёзынаргъдёр 35, 
7 проценты. Афтёмёй, нога-
рёзт хёдзары фатерён ныр йё 
метры аргъ у 132  100 сомы, зё-
ронд хёдзары чи ис, ахём фате-
рён та – 123  230 сомы. Фарон 
ацафон дёр ма ног фатеры квад-
ратон метр балхёнён уыд 120  
430 сомёй, зёронд та – 113  905 
сомёй. 

– Уёрёсейы цёрёнуат бал-
хёнынён уый у ёппынфылдёр 
бёрц, фёлё, ёмткёй райсгёйё, 
иннё рётты дёр бёрзонддёр-
гёнгё цёуы, ёрёджыйы онг цы 
ипотекон программёты уыдысты, 
уыдоны фёрцы. Уый – иуёрды-
гёй, иннёмёй та – сёрмагонд 
ёфсёддон операцийы ёфсёд-
донтён цы льготётё ёмё мызд 
ис, уый тыххёй фётагъддёр цё-
рёнуётты ёргъты уёлёмёцыд. 
Зынаргъдёр кёны арёзтадон 
ёрмёг. Ацы ран дёр нё хёс у, 
цёмёй арёзтадон организациты 
разамонджытё кёрёдзиимё ма 
баныхас кёной аргъ фёфылдёр 
кёныныл. Нырма уал алы афонты 
ёргътё алы рётты ёмхуызон не 
сты, уый та ууыл дзурёг у, ёмё 
дзы бадзырды цаутё нёма ис, за-
къон хёлд нё цёуы. Хъыгагён, 
хъуыддаг афтё у, ёмё ёргъты 
цыд комкоммё баст у базарадон 
экономикёйы ахастдзинёдтё 
ёмё уавёримё.  

                                                                   
ХУЫБИАТЫ Ларисё,
авторы ист къамтё

 Электротранспорт  

Поезд ныр дёр цёуы
Алфамбылай ёрдзён (ёмё адёмён дёр) знаггад чи нё хёссы, ахём 

электротранспорты пайдайы тыххёй арёх фехъусён ис хабёрттё. 
Уёвгё, транспортон фёрёзтё не ’рвылбоны царды ахсджиаг бынат кёй 
ахсынц, уый дызёрдыггаг нёу. 
Рёхджы 120 азы кёуыл сёххёст 

уыдзён, стёй, маршрутон такситё 
ёмё рейсы цёуёг автобустё ерыс 
кёимё кёнынц, бёлццёттё Дзёу-
джыхъёуы уыцы трамвайтёй параха-
тёй пайда кёнынц. Алы хъуыддаджы 
куыд вёййы, афтё транспорты куыст 
дёр къуыхцытёй хызт нёу. 
Горёты раздёры егъау куыст-

уат ОЗАТЭ-йы кадён кёй схуыдтой, 
афёдзы ’рдёджы дёргъы раууатмё 
’рцёуёг электрон тыхуадзён телты 
ёмё лёмёгъ трансформаторон дёл-
станцёйы аххосёй трамвайтё уыцы 
ёрлёууён бынаты онг нё цыдысты. 
Трамвайты управленийы специалисттё 
кёй баххёст кодтой, иу-дыууё мёйы 
размё электротранспорт уыцы техни-
кон мадзёлтты фёрцы бёлццётты 
удёнцойдзинадён ёрлёууён бынат 
«Доны станцё»-йы онг ногёй цёуын 
райдыдта.
Ныртёккё куыстуат ифтонггонд кё-

мёй у, уыцы 28 ног трамвайё ёр-
вылбон маршруттём рацёуынц 15-16 
вагоны. Трамвайскъёрджыты кадавар 
ёмё трансформаторон дёлстанцёйы 
лёмёгъдзинад управленийы куыстён 
зындзинёдтё ёвзарын кёнынц. Ацы 
ёууёлы аххосёй бёлццётты хатгай 
ссёдз ёмё уымёй фылдёр минуты 
дёргъы  транспортон фёрёзы ёрба-
цыдмё ёнхъёлмё кёсын бахъёуы. 
Скъёрджыты цёттё кёнынён трам-
вайты управленийы кусынц 6-мёйон 
курсытё. 16 мин сомы бёрц стипен-
ди  кёмён фидынц, курсыты арха-
йёг уыцы адёмы удёнцойдзинадён 
управленийы ис ёмдзёрён. Ныртёк-
кё трамвайскъёрёджы рёстёмбис 
мызды бёрц у 40-45 мин сомы. Мыз-
ды бёрц аразгё у шофыры куысты 
стажёй, стёй, шофыр фёлладуадзён 
бонты кусы ёви нё, уымёй. 
Арёх цалцёг кёнын кёй нё ба-

хъёуы, афёдзы дёргъы нё рес-
публикёйы сёйраг горёты марш-
руттыл цёуынц ёрмёст ахём ног 
вагёттё, сарёзтой сё Свердлов-
скы облёсты горёт Дёллаг Та-
гилы наукон-куыстадон иугонд 

«УралВагонЗавод»-ы), фёлё амёй 
размё бирё азты дёргъы бёлццёт-
ты ёнёкъуылымпыйё чи ласта ёмё, 
ног трамвайтимё абаргёйё, 4 тон-
нёйы къаддёр кёй уёз у, Чехийы 
арёзт уыцы вагёттё дёр трамвайты 
управленийы фёзуатыл лёууынц. Уё-
вён ис, ёмё фёстёдёр бахъуаджы 
рёстёг ацы вагёттёй ногёй спайда 
кёндзысты. 
Дёс азёй фылдёры размё фи-

даргонд фёткмё гёсгё бон фондз 
хатты Дзёуджыхъёуёй Беслёны ёх-
сён электропоезд куыд цыд, адёмёй 
уый, ёвёццёгён, рох нёу. Раздёрау 
арёх кёд нё, уёддёр амынд ирыс-
тойнаг горётты ёхсён электропоезд 
ныр дёр кёй цёуы, уый бёлццёттёй 
иуёй-иутё, ёвёццёгён, нё зонынц 
(раст зёгъгёйё, мёхёдёг дёр ацы 

хабар ёрёджы ёнёнхъёлёджы ба-
зыдтон). 
Ёрвылбон ёхсёвы 3 сахаты ёмё 

40 минутыл Стъараполы крайы горёт 
Минводёй чи рараст вёййы, уыцы 
электропоезд Беслёнмё ёрбахёц-
цё вёййы райсомёй 7 сахаты ёмё 
3 минутыл. Беслёнёй нё республи-
кёйы сёйраг горётмё поезд рацё-
уы 7 сахаты ёмё 29 минутыл. Дзёу-
джыхъёуёй фёстёмё Минводмё та, 
раздёрау ёппёт ёрлёууён бынётты 
ёрлёугёйё, электропоезд ацёуы 14 
сахаты ёмё 42 минутыл. 
Республикёйы сёйраг горётёй 

Беслёны онг фёндаггаджы аргъ у 27,6 
сомы, Колонкёйы онг та – 11,8 сомы. 
Студентон ёвдисёндар кёмё ис, 
уыцы студенттён билет рауёй кёнынц 
ёмбис аргъыл (ацы фётк архайы ёр-
мёст нё республикёйы фёзуатыл). 
Иу-фынддёс азы размё бёлццёт-

тё парахатёй кёмёй пайда кодтой, 
уыцы иумёйаг (ома, «проездной») 
билеттё, хъыгагён, электропоездёй 

цёуынён нал уёй кёнынц. Трам-
вайё лёвар цёуыны бар ис ёрмёст 
скъоладзаутём (ахуыргёнёндоны 
разамынд сын трамвайты управленийё 
сёрмагонд ёвдисёндар райсдзён, 
зёгъгё, ахём ёууёлимё), сахъат 
адёймёгтём, сёрмагонд ёфсёддон 
операцийы архайджытё ёмё адёмы 
ёндёр иуёй-иу къордтём (адонён  
электротранспортёй лёвар пайда 
кёныны  бардёттёг ёвдисёндартё 
дёттынц адёмы социалон хъахъхъё-
нынады хайёдты). 
Алы фёллойадон коллективы куыд 

вёййы, афтё Дзёуджыхъёуы трам-
вайты управленийы (йё разамонёг 
– Бдайциаты Алан) ёмё ёфсён-
вёндаджы вагзалы дёр ис куыстмё 
ёвзыгъд, кады аккаг, фёлтёрдджын 
специалисттё. Трамвайты управле-
нийы дёсныдёр кусджытыл дзур-
гёйё, бафиппайын хъёуы слесыртё 
Хуриты Хъазыбеджы, Валентин 
Афсаджанийы, трамвайскъёрджытё 
Александр Суворовы, Плиты Дзе-

рассё ёмё Лазарты Татьянёйы, 
ёфсёнвёндаджы вагзалы (разамо-
нёг – Виктория Тимощенко) та ёна-
иппёй фёллой кёнынц радхёссёг 
Мария Верезумская, ёфснайёг Та-
тьянё Герцен, бёстыхёйттён ком-
плексон лёггадкёнынады кусёг То-
майты Артур ёмё ёндёртё.
Ёхсёнадон транспортыл дзургёйё, 

бафиппайын хъёуы мёнё ахём ахс-
джиаг ёууёл: сентябры кёронмё чи 
ахёсдзён, ныртёккё цёуёг уыцы 
сёрмагонд акцимё гёсгё, трамвай-
тё ёмё маршрутон микроавтобусты 
фидаргонд валидаторты фёрцы фён-
даггаджы аргъ банкон картё «Мир»-ы 
(балхёнён ёй ис ёфснайён банчы 
хайёдты) ёххуысёй фидёг бёлц-
цёттён фёндаггаджы аргъ баныма-
йынц ёрмёджы ёхцайё фидёг бёлц-
цёттёй 5 сомы асламдёр. Зёгъём, 
трамвайё цёуёг ёмё фёндаггаджы 
аргъ амынд картёйё фидёг адёй-
магёй иу балцён бауромынц 8 сомы, 
балцы аргъ ёрмёджы ёхцайё бафи-
дёг адёймагёй та райсынц 13 сомы. 
Маршрутон микроавтобусёй цёуёг 
бёлццон дёр амынд картёйы фёрцы 
иу балцён сфёстауёрц кёндзён 5 
сомы, ома, банкон картёйё пайдагё-
нёг адёймагёй иу балцы тыххёй 25 
сомы бёсты бауромынц дыууё туманы 
(раст зёгъгёйё, валидатортё фидар-
гонд сты ёппёт маршрутон транспор-
ты нё, фёлё ёрмёст 12-ём, 13-ём, 
14-ём, 20-ём, 27-ём, 32-ём, 51-ём, 
52-ём, 57-ём, 60-ём ёмё 61-ём 
маршруттыл кусёг автобусты).
Электрон тыхёй кёй мотортё иф-

тонг кёнынц, трамвайтё ёмё элек-
тропоездтёй фёстёмё электро-
транспортмё ахём хёдтулгётё дёр 
хауынц. Электромотортёй пайда кё-
ныны фадат кёмён ис, ивгъуыд азы 
кёрон нё республикёйы Мидхъуыд-
дёгты министрады автоинспекцийы 
регистрацигонд уыд 248 ахём хёдтул-
гёйы. Адонён ныртёккё нё регионы 
кусынц 15 ифтонггёнён станцёйы. 
(12 – Дзёуджыхъёуы, фёйнё иуы 
та – Дигора, Ёрыдон ёмё Мёздё-
джы). Фиппаинаг: ёрёджы нё рес-
публикайы сёйраг горёты Барбашовы 
уынджы Олимпиаг паркмё ёввахс ран 
кёй байгом кодтой, электрон тыхёй 
хёдтулгётё ифтонггёнёг, Уёрёсейы 

ёппётёй егъаудёр уыцы станцё хёд-
тулгё электрон тыхёй сифтонг кёны 
15 минутмё. Хёдтулгёскъёрджытё 
сё хёдтулгётё электрон тыхёй иф-
тонг кёнынц сёхёдёг. Ифтонгады 
аргъ бафидынц ёрмёджы ёхцайё 
нё, фёлё банкон картёйы фёрцы. 
Мин сомы аргъ электрон тыхёй иф-
тонгад баххёстгёнёг хёдтулгё ацёу-
дзён 300-400 километры дёрддзёг-
мё. 
Ёвдайём азты астёу нё респуб-

ликёйы сёйраг горёты уынгты чи 
фёзынд ёмё иу-дёс азы размё 
не ’дзёллагдзинады аххосёй кёрон 
кёй цыдён сёвёрдтам, электро-
транспортыл фысгёйё, мё зёрдыл 
уыцы удёнцой троллейбустё ёрлёу-
уыдысты. Мёнмё гёсгё, йё заманы 
троллейбусты лини Дзёуджыхъёуёй 
Джызёлы онг адаргъ кёнынмё дёр 
хъавыдысты. Электротранспорты ацы 
хуыз нё горёты уынгты ногёй куы фё-
зынид, уёд цымё уый ёвзёр уаид? 
Ёви ацы хъуыддагыл стыр хёрдзтё 
бакёнын хъёуы? Зёгъём, нё сыхаг 
Кёсёг-Балхъары сёйраг горёт Нал-
цыччы бёлццёттё бирё азты дёргъы 
троллейбустёй ёнёкъуылымпыйё 
пайда кёнынц. Ацы горёты троллей-
бусы фёндаггаджы аргъ у 15 сомы 
(ёрмёджы ёхцайё), банкон картёйы 
фёрцы та – 13 сомы.
Транспорт (ныхас канд электротранс-

портыл нё, фёлё транспорты ёппёт 
хуызтыл цёуы) кём ис, уым, хъыга-
гён, фёндаггон-транспортон фыд-
былызтё дёр ёрцёуы. Нё респуб-
ликёйы Мидхъуыддёгты министрады 
бёрёггёнёнтём гёсгё, ёндёраз 
Цёгат Ирыстоны фёзуаты рауайёг 
758 фёндаггон-транспортон бёллё-
хы аххосёй фёмард 76 ёмё фёцёф 
1073 адёймаджы. Фароны бёрёг-
гёнёнтё та сты мёнё ахёмтё: 882 
фёндаггон-транспортон фыдбылызы 
аххосёй фёмард 98 ёмё фёцёф 
1387 адёймаджы. Куыд уынём, афтё-
мёй, ёндёразимё абаргёйё, фарон 
ёрцёуёг транспортимё баст фыд-
былызты ёмё сё амёттёгты нымёц 
фёфылдёр.
Рёсугъд фёндёгтыл зёрдёрухсёй 

куыд цёуём, Дунесфёлдисёг нын 
ахём арфё ракёнёд!

Олег АПРЕЛЕВ

 Армукъатё  

Кусён бынёттё – «Мамысон»-ы
Цёгат Ирыстоны Адёмён куыстдёттёг комите-

ты пресс-службёйы хъусынгёнинагмё гёсгё, знон 
ёмё абон Алагиры ёмё Мызуры ацыдысты уёгъд 
кусён бынётты армукъатё.

Адёмён кусён бынёттё 
дётдзысты афёдзы дёр-
гъы ёнёсцухёй кусёг 
хёххон-къахдзоныгъты ку-
рорт «Мамысон»-ы. 
Амёй размё «Кавказ 

РФ» куыд фехъусын кодта, 
афтёмёй амынд курор-
ты фёзындзён 190 кусён 
бынатёй фылдёр. Куыст-
мё райсдзысты инженер-

ты, механикты, электрикты, 
слесыртё-цёстдарджыты, 
станцёйы радхёсджыты, 
оператортё-машинист-
ты, шофырты, сёрмагонд 
техникёйы машинистты, 
электромонтерты, сле-
сыртё-сантехниктё ёмё 
тёвддёттён ифтонггёрз-
ты операторты.

Фиппаинаг: 2020 азы 
Цёгат Ирыстоны Хицауад 
ёмё Уёрёсейы Эконо-
микон рёзты министрад 
сфидар кодтой 2024 азы 

онг афёдзы дёргъы 
ёнёсцухёй кусёг турис-
тон-рекреацион комплекс 
«Мамысон»-ы рёзты фё-
дыл мадзёлтты номхыгъд, 
стёй республикёйы 
фёзуатыл сёрмагонд эко-
номикон тёлмы райрёзты 
фёдыл суагъё.

Нё уацхёссёг

 Уынаффё  

Царды фёрёз 
фёбёрзонддёр уыдзён

Куысты мызды ёппынкъаддёр бёрц сырёздзён 22 
440 сомы онг 2025 азы 1 январёй фёстёмё. Ахём у, 
Уёрёсейы Фёллой ёмё социалон хъахъхъёнынады 
министрад ёхсёнады размё кёй рахаста, уыцы закъо-
ны проект.

«Цёмёй куысты мыз-
ды ёппынкъаддёр бёрц 

медианон мызды 48 про-
центёй ныллёгдёр ма уа, 

ахём хёс нын нё размё 
ёвёры Уёрёсейы Феде-
рацийы Президент, уымё 
гёсгё, 2025 азёй куыс-
ты мызды ёппынкъад-
дёр бёрц уыдзён 22 440 
сомы. Ома, сырёздзён 
16,6 проценты, – зёгъы 
Уёрёсейы Фёллой ёмё 
социалон хъахъхъёнынады 
министр Антон Котяков. 
Ам ма фёбёрёг кё-

нын хъёуы, цы у медианон 
мызд. Медианон мызд – 
адёмы ёфтиёгтё ныма-
йыны фёрёзтёй иу. Мыз-
ды иумёйаг бёрц йё раст 
ёмбисыл дих кёны, ёмё 
граждёнты иу хай исы 
уыцы бёрцён йё фылдёр 
хай, граждёнты иннё хай 
та – йё гыццылдёр.

БУТАТЫ Азёмёт 

 Уарз дё бёстё, зон дё хъёстё 

Ирон рёзгё фёлтёр лёппуйё, чыз-
гёй скъолайы къёсёрёй куы бахи-
зынц, кёсын ёмё фыссён куы базо-
нынц, уёд сын сё ахуыргёнджытё 
Хъобангомы кой ма ракёной, уымён 
уёвён нёй. Гъе уымё гёсгё, Хъобаны 
тыххёй чиныг кёй ис, уый у ахсджиаг 
хъуыддаг.
Джиппы рацыд 2007 азы, йё ном дёр 

хуыйны «Хъобан» Йё аразджытё та сты 
хъобайнёгтё Дауыраты Зоя (Дауырё) ёмё 
Бекмырзаты Мырзабег. Сё дыууё дёр нал 
сты. Рухсаг уёнт. Сё фёстё хорз фёд 
ныууагътой.
Уыдоны хъёппёрисы алыварс ёрбалёу-

уыдысты редакцион къамисы уёнгтё, Хъо-
бан йё уарзон фыдыуёзёг кёмён у, уыдон 
се ’ппёт дёр.

«Фыдёлтё нал сты, фёлё сын сё ном, 
сё царды хабёрттё ныууадзём. Кённод 
сомбон уыцы кёстёртё махён уайдзёф 
кёндзысты – фыссы чиныджы разныхасы 
журналист, фыссёг, Цёгат Ирыстоны аи-
вёдты сгуыхт архайёг Дауырё – Мах ар-
хайдтам, хохаг тызмёг ёрдз кёй бахсыста, 
иу бинонты цард чи кодта, циндзинад ёмё 
зындзинад иу кёй кодта, уыцы хъёуккёг-
ты цардыуаг ёмё ёгъдау, сёрёндзинады 
хабёрттё равдисыныл. Мах архайдтам, 
Хъобаны чи райгуырд ёмё Ирыстоны зынд-
гонд чи сси, нё уыцы ёвзыгъд хъёуккёгты, 
нёмттё ёрымысыныл. Мах архайдтам, цё-
мёй нё кёстёртё, нё фидёны фёлтёр-
тё зоной, абон гёныстонмё цы Хъобан ёр-
цыд бирё нырыккон аххосёгты фыдёй, уым 
цард кёддёр куыд ёхсысти, куыд зыдтой 
адём кёрёдзийён аргъ кёнын дёр ёмё 
фёллой кёнын дёр. Куыд бёрзонд ёвёрд 
сём уыдис ёгъдау дёр ёмё уарзондзинад 
дёр».
Ацы ёппёт ёмё ёндёр ахём хёстё сё 

разы ёрёвёрдтой чиныг аразджытё ёмё 
ёрмёджытё фысджытё. Ахсджиаг хъуыд-
даджы балёууыдысты ёмё ёнтыстджынёй 
сё къухы бафтыд, зёгъгё, куы зёгъём, 
уёд нё фёрёдидзыстём.
Развёлгъау ёй зёгъон: чиныг иронау 

фыст кёй ёрцыд, уымёй стыр ёвёрён у 
нё мадёлон ёвзаджы къёбицы. Уымён 
ёмё фыст у рёсугъд, нывджын адёмон 
ёвзагыл.
Куыд зонём, афтёмёй ирон мыггёгтё 

алы кёмтты фыст цёуынц алыхуызёттё, 
уырыссагау та сын базонён дёр нал вёй-
йы. Суанг ма дзы дыууё-ёртё мыггаджы 
иухуызон фыст дёр цёуынц. Иннё ахём нё 
ирон нёмттё: Бало Владимир фесты, Алык-
ка – Алыксандр, Азау – Азё ёмё ёндёр-
тё. Ацы чиныджы мыггёгтё ёмё нёмттё 
лёвёрд цёуынц се ’рдзон – адёмон хуы-
зы. Кёнё ма бакёсём чиныджы сёргонд 
«Дзёнёты бёстё»-йы бынмё бынётты 
нёмттё: «Быдираг хъёуты хуызён махмё 
уынгтё нёй». Сосавёндагёй хуссарварс 
уёлхохмё цы къуыбыртё ис, уыдоны цёр-
джыты сых кёнё къуыбыры иумёйаг нёмт-
тё хуыйнынц: Фётёсык, Куытайы, Къумы 
сых, Бёгъиаты къуыбыр, Цыргъ къуыбыр, 
Уёллаг Хъобаны та – Дёлёсых ёмё Уё-
лёсых ёмё ма бирё ёндёр нёмттё ис 
сыхтён.
Уёдё хъёуы алыварс хёхтё ёмё къуы-

бырты, кёмттё ёмё цёугёдётты, хъёдтё 
ёмё ёрдузты нёмттё та. Ёцёг дзёнёты 
бёстё у Хъобан. Чи дзы райгуырд ёмё 
бахъомыл канд уыдон нё, фёлё дзы иу хатт 
чи вёййы, уыдон дёр ын йё уыцы миниуёг 
уайтагъд банкъарынц. «Хистёртё-иу нё 
хъёу дзёнёты ран хуыдтой, – фыссынц 

чиныгаразджытё. – Дёсны уыдысты 
ёрдзы лёвёрттёй пайда кёнынмё. 
Ёмё цынё хёрынёнбёзгё кёрдёг, 
уидаг, гагадыргъёй пайда кодтой сё 
буар ёмё се стёг фидар кёнынён! 
Куыд-иу дзырдтой, афтёмёй бирё за-
йёгойты хуызтё нал сты, фёлё мах 
кёй ёрёййёфтам ёмё хордтам, уы-
дон сты: гёнгёлы, хуыскъёл, давон, 
скъуда, мёнтёджы зёнг, футёг, хуыр-
хёг, дудгётё, пысыра, пысырайы мад, 
цъиудзёхёра, дзындзалджытё, кёрог, 
сёнк, лёджирттёг, саджы къах, цъоза, 
хуычъи…
Кёд хъёуы дыргътён ныккёнён дёр 

нё уыди, уёддёр пайда кёнын зыд-
той нё хистёртё хъёды лёвёрттёй 
дёр:хъёддаг фёткъуы ёмё кёрдо, 
ёхсынцъы, хъёддаг балтё, дурвёт-
къуы, мыртгё, уагъылы, тёрсы ёхсы-
нёнтё, сау нёмыг, цъуй, мёнёргъы, 
хъёлёрдзы, тырты, хъалгъён, ёры-
скъёф, хуымёллёг, битъына, цайы 
дидинджытё цалдёр хуызы, кёркми-
сындзёг, ёхсёртё – се ’ппёт ма чи 
хъуыды кёны, кёд сё алкёй ад дёр 
дзыхы баззад, уёддёр…»
Хъобаны ёрдзы ёлутон миниуджыты, ёв-

дадзы хосты фёстё чиныгаразджытё ра-
хизынц йё адёмы историмё, Ирыстонён 
ёй хорзёй чи базонын кодта, хъёбатыры 
ном ыл чи сбадын кодта, уыцы кадджын 
ёмё зарёджы аккаг лёгты хабёрттём.Уы-
дон иу фёлтёрёй иннёмё дзыхёй-дзых-
мё ёрхёццё сты ссёдзём ёнусмё ёмё 
сыл уацмыстё сфёлдыстой Санаты Уари, 
Брытъиаты Елбыздыхъо, Плиты Грис ёмё 
иннётё.Сё уацмысты хъёбатыртё та сис-
ты Чермен, Хазби, Бётёйы фырттё ёмё 
иннётё. Чиныджы хицён очерктё ис Тлат-
таты Чермены, Алыккаты Хазбийы, Тлаттаты 
тыххёй, Хазбийы, Чермены ёмё Бётёйы 
фыртты зарджытё.
Чиныг «Хъобан»-ы ёрмёг у цыппар дихы.

Равёрдтой сё ахём иумёйаг сёргёндты 
бынмё: «Нё ивгъуыд», «Уидёгтё», «Ар-
фёйы ныхас» ёмё «Афтё дёр уыдис».
Фыццаджы ныхас цёуы хъёуы истори 

ёмё, йё чи арёзта, уыдоныл.
Уёлдёр дзы кёй кой ракодтон, уыдо-

нёй уёлдай ма дзы цёст тынгдёр ёрхёцы 
ахём сёргёндтыл: «Хъобайнаг культурё», 
«Тымыгъджын азтё», «Джызёлдоны элек-
трон станцё», «Тугёйдзаг ёнус», «Хъобаны 
цёрджытёй Фыдыбёстёйы Стыр хёстмё 

чи ацыд, уыдоны номхыгъд» ёмё ёндёр-
тё. Хъобайнёгтё историйы цыды алы хатт 
дёр хъёбатырдзинад ёвдыстой, ёмё та 
сыл уыцы миниуёг фёбёрёг Фыдыбёс-
тёйы Стыр хёсты дёр. Тохы быдырмё йё 
фырттёй кёмён акодтой, ахёмтё дёр 
уыдис хъёуы, Уыдонёй уыдысты Дзуццаты 
Инус ёмё Дзыгийы-Хъантемыроны фондз 
фырты. Цыппарёй дзы фёмардысты. Ёр-
мёст ма Илукка сыздёхт йё фыдыуёзёг-
мё.
Хёсты быдыры царёфтыд кодтой хъобай-

наг лёппутё дёр. Сау хабар зылд хёдзари-
хёдзар. Фёлё сём хъуыстысты сё хъёба-
тырдзинады хабёрттё, дёр.
Капитан Хъаныхъуаты Харитонён та дзы 

ёмбал нё уыд – йе сгуыхтдзинёдты тых-
хёй йё ёртё хатты Советон Цёдисы Хъё-
батыры ном райсынмё дёр ма бавдыстой… 
Фёлё йын ёй, цёмёдёр гёсгё иу хатт 
дёр нё радтой. Хёсты дёр вёййы ёнё-
растдзинёдтё.
Чиныджы иумёйаг сёргонд «Уидёгты» 

бынмё ёрмёджытё лёвёрд цёуынц хи-
цён мыггёгты ёмё адёймёгты тыххёй. 
Райдыдтой Хъаныхъуатёй. Ёмё уый хуы-
мётёджы нё. «Куыд дзурынц, афтёмёй 
Хъаныхъуаты Тъёрёс уыдис Хъобаны бын-
дурёвёрджытёй иу, – фыссынц чиныгараз-
джытё. – Уыдис хъёздыг лёг, бирё зёх-
хытё ёмё уыгёрдёнты хицау. Йё фосы 
рёгъёуттён, дам, сё нымёц йёхёдёг 
дёр нё зыдта. Йё дугъон бёхтён хос кём 
карста, уыцы уыгёрдёны ном хъобайнёгтё 
абон дёр ма «Хъузон» – хонынц. «Хъузон»-ы 
дам, зайы куыдзвадыг – ёппёты сойджын-
дёр кёрдёг. Куыдзвадыг карст куы нё ёр-
цёуы, уёд фёззёгмё сырх-сырхид свёй-
йы.
Тъёрёсён уыд фырт Мамсыр – паддза-

хы бёхджын ёфсады булкъон, уыдис ём 
бирё хёрзиуджытё. Ёмбисондён баззад 
Тъёрёсы чызджы рёсугъддзинад. Куыд 
дзурынц, афтёмёй хъазты фёмард дзё-
гъёл гёрахёй. Йё ирон уёлёдарёс та ис 
Францы музейы, йё риуёгънёджытё ёмё 
камари – зынаргъ дуртёй аивгонд.
Хъаныхъуаты Хабосы фёрцы дунейы 

ахуыргёндтё фыццаг хатт базонгё сты 
Хъобайнаг культурёимё. Уый цы рагон фё-
рёттё, ёндёр дзаумёттё ссардта Хъоба-
ны, уыдон абон дёр ма ёвдыст цёуынц Па-
рижы, Лондоны ёмё Берлины музейы. Чи 
сё сарёзта, уыдоны культурё Хъобайнаг 
дёр уымён хонынц.
Хъаныхъуаты фёйнёгфарс богал Болайы 

тыххёй чиныджы ис сёрмагонд очерк. Йё 
автор – РЦИ-Аланийы физкультурё ёмё 
спорты сгуыхт кусёг Гаджиты Сергей.
Чиныгаразджытё Хъобан ёмё хъобай-

нёгтыл фыст хицён авторты ёрмёджытёй 
дёр кёй пайда кёнынц, уымёй раст бакод-
той. Уый йё кёны уёрёхдёр, бирёвёр-
сыгдёр ёмё мидисджындёр.
Чиныджы ма сты Гуыриаты Тамерланы, 

Дзёхаты Темырхъаны ёмё иннёты фыст 
ёрмёджытё.
Ныхас дзы цы мыггёгтыл цёуы, уы-

дон цёмёй чиныгкёсёг дёр зона, 
уый тыххёй сё ранымайдзынён: 
Биджелтё, Бекмырзатё, Дзампатё, 
Хуыдиатё, Апатё, Тотратё, Бибуатё, 
Хъантемыратё, Цёруатё, Дзуццатё, 
Хуыгистатё, Бытъатё, Фидаратё, То-
майтё, Саппиатё, Абайтё, Джелытё, 
Санатё, Дауыратё, Цъыккатё, Цёби-
тё, Плитё, Къомайтё, Слантё, Хёдза-
рёгатё, Дзерантё, Бёгъиатё, Тыбы-
латё, Дзиццойтё, Табекатё, Къоратё, 
Битетё, Рубайтё.

Чиныджы автортё хицён сёргёндты бын 
арфёйы ныхёстё зёгъынц сё комы фёз-
минагдёр мыггёгты чызджытён, лёппу 
фёсивёдён хъобайнаг чындзытён, ахуыр-
гёнджытён, дохтыртён, хъёуы хицёуттён, 
афицертён, ирон хосгёнджытён, хицён 
адёймёгтён. Дзурынц сё хорз ёгъдау 
ёмё сгуыхтдзинёдтыл. Лёвёрд дзы цё-
уынц, алы азты Хъобаны астёуккаг скъола 
каст чи фёци, уыдоны номхыгъдтё, хъёуы 
сылгоймёгты ёмё нёлгоймёгты нёмттё.
Цымыдисаг ёрмёджытё сты бынёттимё 
баст ёрмёджытё: «Хъобангом», «Уё-
рёхком», «Дыууёдоны астёу», «Мых», 
«Хырхёйфадён», «Хъобан», «Брзбег», 
«Городок», «Домёхр», «Уёлмёрдтё», 
«Ёрхытё», «Суадёттё», «Хъобаны куы-
рёйттё», «Нё хъёды сырдтё», «Ёнё-
зёгъинёгтё, дёлимонтё» ёмё ёндёр-
тё.
Иумёйаг сёргонд «Афтё дёр уыдис»-ы 

бынмё ёрёмбырд кодтой Хъобайнаг 
хъёлдзёг ныхёстё ёмё ёмбисёндтё.
Чиныг аив фёлыст у историон ёмё абоны 
къамтёй. Хистёрты ёмрёнхъ дзы фенён 
ис кёстёрты ёмё бынтон кёстёрты цё-
рёццаг худгё цёсгёмттё.
Чиныджы автортё сё комы, сё хъёуы 

ивгъуыд дугтыл дзургёйы, ёхсызгонёй мы-
сынц сё хистёрты, сёхи ёмё се ’мгёрт-
ты ёрыгон бонтё. Хъобаны ном нёргё куы 
кодта, Хъобаны «Хъёбатыр Хъобан» куы 
хуыдтой ёппёт Ирыстоны дёр уыцы азтё. 
Фёлё сё сагъёс ёмё мёты ёппары або-
ны Хъобан ёмё йё фидён. «Мах уын нё 
чиныджы раджыйы хабёрттё ракодтам, 
– фыссынц кёронёй. – Абон Хъобанмё 
чи бафта, уый, чиныджы цы хъуыддёг-
тё ёмё ёгъдёутты тыххёй ныффыс-
там, уыдон ма агурёнт. Нал ис кёддё-
ры Хъобан – заууатмё ёрцыдис». Ёмё 
цёмёй йё раздёры гаччы сбада, йё 
адём ёндёр рёттём ма лидзой цё-
рынмё, уый тыххёй сё фёндёттё 
хёссынц. Хъобаны хъёд ахём стыр 
ёмё хъёздыг у, ёмё дзы сарёзён ис 
Хъёдгуыстгёнён фабрик. Тёрс, фат-
хъёд, сывылдз, тулдз, уисхъёд, кёрз, 
сусхъёд, фёрв бирё ис Хъобаны.
Паркет ёмё хёдзары хъёдын дзау-

мёттён бёзгё ёрмёг.
«Сёрдыгон хъёды ёмё цёхёрадёт-

ты бирё дыргътё вёййы. Уымё гёс-
гё, дыргъгуыстгёнён куыстуат дёр са-
разён ис Хъобаны. Кёддёр нё хъёуы 
хуыйён цех дёр уыдис. Сёрён лёппу-
тёй исчи куы фёрёвдз уаид, ёмё та 
ахём цех куы байгом кёнид, уёд уый 
дёр фёахъаз уаид куысты бынёттён. 
Уёд та хъёуы фёзынид ног бинонтё, 
бирё сывёллёттё, скъоладзатё. Уаид 
дзы культурон артдзёст дёр. Фёлё 
кём ис тыхсёг нё хъёуыл?!» – Бал-
хынцъ кёнынц сё ныхас.
Уый у Хуыцаумё кувёгау, хицауадмё дзу-

рёгау. Ёмё сё ныхас сё дыууёмё дёр 
куы фехъуысид, уый сё тынг фёндыд. Уы-
мён ёмё Хъобаны хуызён цёрыны уавёр-
тё нё кёмттёй иу ран дёр нёй. Дзёу-
джыхъёуёй 28 километры фалдёр ис. Ахём 
бынётты Латинаг Америкёйы ёнёхъён го-
рёттё ёрбынат кодтой.
Иу ныхасёй, Дауыраты Зоя ёмё Бек-

мырзаты Мырзабег сё чиныг «Хъобан»-мё 
цы ёрмёг бахастой, цы фарстатё систой, 
уыдон абон сты ахсджиаг. Сё хъёубёстён 
ёмё фидёны фёлтёртён, историйён та 
ракодтой, зёгъён куыд нёй, ахём стыр 
лёвар.

ЦГЪОЙТЫ Хазби

 Премьерё 

«Хъусут, знаджы цур дёр 
уё сёр макуы ёркъул кёнут...»

Цёгат Ирыстоны Тёбёхсёуты 
Балойы номыл Ирон академион 
театры 18 июлы, цыппёрёмы, 
уыд премьерё КОКАЙТЫ Тотра-
дзы фыст пьесёмё гёсгё спек-
такль «Гёздёнтё»-йён. Спек-
таклы темё у, Фыдыбёстёйы 
Стыр хёсты бёллёх цы уёз-
заудзинад ёрёвёрдта бёстёй-
ыл, адём цы тухитё ёмё фы-
дёбёттё бавзёрстой, уёлдай-
дёр та Дзуарыхъёуы цёрёг – 
Гёздёнты хёдзарыл, бёстон-
дёр зёгъгёйё та – авд фырты 
мад Уанионыл.
Уыцы трагикон хабёрттё зёр-

дёйё нё рох кёнынц, стёй ни-
кёд уыдзысты рох зёххыл цё-
рёг рёстуд адёмёй. Спектаклы 
сёйрагдёр ёвдыст цёуынц Гёз-
дёнты бинонтё ... Иу хёдзарёй 
авд хъёбулы мургай фёхастой 
ныййарёг мады зёрдё. Уый сын 
уыд стыр ныфс хёсты быдыры,      
ёдзухдёр мады фёдзёхсты-
тё сё зёрдыл дардтой, фёлё 
сё, стыр хъыгагён, йё къона-
йыл ничиуал сёмбёлд. Кёрё-
дзи фёстё сау гёххёттытё цё-
уынц Гёздёнты хёдзармё: иу, 
иннёйы фёдыл... Цы кёна Уани-
он?..
Хъёбатыр сылгоймаг йё кёс-

тёртыл кёронмё дёр йё зёр-
дё дары. Йё цёстытыл ауайынц 
сё фёлгонцтё, фынты дёр сё 
фены, фёлё та удаистёй ра-
уайы кёртмё, уынгмё, ёнхъёл-
мё кёсы, кёд йё фырттёй исчи 
хорз хабар хёссёг фёуид. Хёст 
бирёгъ у, бирёгъ... Ахаста йын 
йё авд зёрдиаг хъёбулы рады-
гай... Бабын ис Уанионы къона...
Фёлё уёдмё ёппёт бёстыл 

ёрцыд хёстён кёрон, адём 
цалдёр азы кёмё ёнхъёлмё 
кастысты, уыцы Уёлахизы цины 
бон! Адёмы цинён нал ис кёрон, 
хъёубёстё кёрёдзимё хёр-
зёггурёггаг цёуынц, хъёбыстё, 
цинтё...

Театрдзаутё стыр бузныгёй 
баззадысты спектаклы премье-
рёйё. Уёлдайдёр та спектаклы 
режиссер Уалыты Гивийё, пье-
сёйы автор Кокайты Тотрадзёй, 
сёйраг ролы иттёг хорз чи ахъа-
зыд, уыцы театры артисткё, стыр 

курдиаты хицау Гёбуты Жан-
нёйё. Сё зёрдёмё тынг фё-
цыд спектаклы ёвёрд ёгасёй 
дёр, дидинджытёй байдзаг сты 
артистты хъёбыстё. Театрдзауты 
къухёмдзёгъдён нал уыд кёрон.

Спектакль ёвёрёг-режиссер 
Уалыты Гиви «Рёстдзинад»– ы 
уацхёссёгён радзырдта:

– Спекталыл цыд бирё ёмё 
стыр куыст ёппёт артистты 
къордимё дёр стырёй, чысы-
лёй, цалдёр мёйы дёргъы. 
Айдагъ сценёйыл та йё цёттё 
кодтам ёртё къуырийы бёрц, 
фёндыдис нё театрдзаутён рав-
дисын, сё зёрдётём бахёссын 
иу хъуыды: ацы трагеди иу мады 
хъысмётыл кёй не ‘рцыд, фёлё 
кёй у ёппёт мадёлты уды рыст.
Бёстон кусын хъуыдис суи-

наг фёлтёримё дёр, уымён 
ёмё дзы архайдтой нё театры 
кёстёрты студийё авд сабийы.
Куы бафарстон, авторы зёр-

дёмё фёцыд ёви нё, уёд йё 
мидбыл фёхудт ёмё, арф ныу-
улёфгёйё, загъта:

– Уыцы фарстайён мё бон 
ницы у зёгъын, Кокайты Тотрадз 
уын йёхёдёг дзуапп раттёд.
Гиви раарфё кодта Ёппётуё-

рёсеон театралон фестиваль са-
разёг ёмё разамонёг – Кирилл 
Крокён, ёмё загъта йё фёндон, 
цёмёй нём алы аз дёр цёуа 
ахём фестивальтё нё бёстёйы 
алы горётты минёвёрттимё.
Не 'мзёххон Анатолий Шу-

льев, Мёскуыйы Евгений Вахтан-
говы номыл театры сёйраг ре-
жиссер, ёмё театры разамонёг 
Кирилл Крок арфё ракодтой 
театры артистты къордён ёмё 
сын балёвар кодтой, Евгений 
Вахтанговён Мёскуыйы цы цыр-
тдзёвён ис, ахём чысыл бьюст.

БЫЗЫККАТЫ Земфирё

Истори ёвдисёг ёмё 
фидёнимё сагъёсы чиныг

 Газеткёсджыты сфёлдыстад 

ЁЛБОРТЫ Беллё

Хуызджын дидинсыф
Зёронд чиныг мё къухмё райстон, – 
Кёмёндёр йе ’мдзёвгёты том, 
«Мё сусёг уарзонён» ысхуыдта
Йё автор афтё йын йё ном.

Фёлдахын хъавгё йын йё сыфтё,
Кёцы уал бакёсон, зёгъын, 
Рёсугъд амад зёлбыд рёнхъытё
Куы иу, куы иннё ран кёсын. 

Ёмё дын разынди йё мидёг
Мётёджы дидинсыф... кёцёй?..
«Мётёджы дидинсыф», фырдисёй
Ёваст ысирвёзти мёнёй.

Цёмён ёй бавёрдта, кёй номыл?
Кёцы бон, уый дёр нёу бёрёг;
Фёлё бёлвырд у иу, йё царды
Кёй уарзта тынг бирё мётёг!

Кёйдёр цъёх цёстытём кёсгёйё
Йё риуы уарзты арт ыссыгъд, 
Сыгъдёг уарзтён ёвдисён мёнё 
Мётёджы дидинсыф хуыздзыд.

Фёлёуу, лыстёггай йём ёркастён
Ёмё ма равзёрстон зынтёй.
Зынди ма астёуёй гёзёмё
Мёнмё йё ёрдзон хуыз сырхёй. 

О сусёг уарзт, нё кёныс сусёг,
Рёстёг уёддёр кёны йё куыст. 
Цал ёмё цал зарёджы ’рцыди
Дёуыл ёнусты дёргъы фыст. 

Цёуы нё рёстёг бонгай, азгай.
Ёрцёуы алцёмён кёрон,
Фёлё сыгъдёг уарзтён йё хёдхуыз
Нё баци аивын дё бон!..

КЪЁЛХИДТЫ Алыксандр

Майрёмён
Хуыцау, Майрём нын у дё лёвар,
Дзебысаты сгуыхтыты дзёбёх.
Кусёг адёмён сё хёлар,
У иу хёдон дёр сын уёрёх.

Дё хорздзинёдтё сты фёзминаг,
Кёныс дё адёмён лёггад,
Фёндагёй, рухсёй – нал баззад кёнинаг
Дёуён. Дё хуызён нёй дыккаг.

Дё кусджыты фылдёр – ирёттё,
Ды цалён сарёзтай  йё цард!..
Бёрзонд хёссыс ирон ёгъдёуттё,
Хёрыс ирон ныхасёй ард.

Фёзёгъынц, хорздзинад – дыууёрдём,
Фёстёмё здёхдзён дём дё хорз.
Фёрнджынёй цёр, фёрнджынёй, уёдё,
Дё лёггёдтё – ёвдадзы хос...

Зарёг
Дзебысаты уёздан мыггаг,
Фыдёлты фарнхёссёг.
Лёг уын куыд кёна, лёг лёггад,
Уый уарзы уын мё цёст.

Серго, Мишё хёстон лёг уыд,
Йё фырттё сты лёгтё.
Сё байзёддёгтё – стъалытё,
Сё фёндёгтё – цёттё...

Ёрвиты хур рёсугъд тынтё.
Адджын бинонтё стут,
Кёрёдзи уарзгё а зёххыл
Уё зёдтимё цёрут!

Мишё – дёуён дё байзёддаг,
Майрём уёлахиз уёд
Йё куыст, йё митёй ацы лёг
Иры фарнён цёрёд!..

КОКОЙТЫ Махар

Ма мём кёс
Ма мём кёс дё сау цёстытёй, 
Ма мын судз мё зёрдё.
Халыс ды дё сонт кёстытёй
Усгурён йё фёндтё. 
Ахёссон дёу арвы риумё
’Хсёвы ртёхтыл хъуамё. 
Уым фёбадон демё иумё
Мёйы рухс цырагъмё.
Уарзты арты аныгъуылём,
Стъалытау, ёсбонмё,
Ёмё та уёд баленк кёнём
Доны чызгау бонмё.
Де схёссёгён Мады-Майрём
Хорздзинёдтё радта,
Ёмё дзы мёнмё дёр къайён
Хорз амонд ёрхаудта. 

Бёрзонддёр къёдзёх
Кёнын дём тёхуды,
Бёрзонддёр къёдзёх,
Ёслёуу ныр дё цъуппыл,
Мё ирбёстём кёс.
Йё кёмттё, йё рёгътё – 
Зёрдёйён ёхцон.
Йё сойджын дёлвёзтё
Фёззыгон – хуымгонд.
Йё цъититёй уайы,
Фынккалгё нё дон, 
Нё хъугомёй зары
Нё булёмёргъ бон. 
Нё Иры мё цёнгтёй
Ныхъхъёбыс кён ныр,
Мё зёрдёйы тёгтёй 
Ёскён ын фёндыр.
Фёзарёд йё зарёг
Дыууё Ирыл дард.
Фыдгул сын ныууадзёд
Сё фёндиаг сё цард.

Уёрёсейы Федераци ёмё РЦИ-Аланийы адёмон артисткё 

ТУМЕНАТЫ Еленёйы райгуырдыл сёххёст 105 азы
Ирон академион театры 

артистты дыккаг сфёлдыс-
тадон фёлтёры курдиат-
джындёр минёвёрттёй 
иу, Туменаты Еленё ирон 
аивадён зёрдиаг ёмё би-
ноныг лёггад фёкодта 
фёндзай азёй фылдёр. 
Хёрзёрыгонёй банкъард-
та театры уёлмонц тых 
ёмё дзы йё царды фёстаг 
бонмё дёр нал фёхицён.
Фидёны номдзыд акт-

рисё райгуырд 1919 азы 
Мёздёджы районы Чер-
ноярскийы станицёйы. 
Астёуккаг скъола каст куы 
фёци, уёд ахуырмё ба-
цыд Дзёуджыхъёуы кусёг 
фёсивёды факультетмё. 
Йё ахуыры ёнтыстдзи-
нёдтё кёй уыд, уымё 
гёсгё йын ахуыргёнён-
доны разамынд хёрзи-
уёджы хуызы раттой билет 
Ирон театры спектаклтёй 
иумё. Куы йё федта, уёд 
фырдиссаг ёмё цинёй 
йёхицён бынат нал ардта. 
Йё зонд ёмё зёрдёйё 
нал фёцух театры артист-
кё суёвыны хъуыды.
Иу бон йё хёстёг сыл-

гоймагимё Дзёуджы-
хъёуы уынгты тезгъо код-
той, афтёмёй ауыдта 
къулыл хъусынгёнинаг: 
«Ирон паддзахадон дра-
мон театр исы ахуырмё 
курдиатджын фёсивё-
ды». Еленё уый куы ба-
каст, уёд сфёнд кодта йе 
сфёлдыстадон хъарутё 
бафёлварын. Ирон театры 
цур театралон скъола-сту-
дийы ахуырмё бацёуыны 
тыххёй, фёлварёнтё 
иста сёрмагонд къамис. 
Театры тыргъты амёй-ай 
хёрзконддёр чызг ёмё 
лёппутёй азмёлён нал 
уыд. 150 фылдёр уыдыс-
ты, ахуырмё та хъуамё 
райстаиккой 43 адёйма-
джы. Къамисы уёнгтё 
та уыдысты Ирон театры 
фыццаг фёлтёры актертё 
ёмё режиссертё: Тотра-
ты Бесё, Еленё Маркова, 
Магкёты Арсен, Таутиаты 
Солёман, Хъёрджынты 
Варварё, Цёлыккаты Мё-
ирбег, Борыхъуаты Бимбо-

лат, Икъаты Серафин, Хъа-
риаты Тамарё…
Къамисы ёппёт уёнг-

ты дёр Еленё йё бакаст, 
уёздандзинад, аив дзырд 
ёмё кафтёй дисы баф-
тыдта. Йё хъул сах абадт, 
ёмё ссис студенткё.
Йёхиуыл зёрдиаг сфёл-

дыстадон куыстёй, театры 
аивады удуёлдай архай-
дёй Еленё йёхи бауар-
зын кодта хистёр фёлтёр 
актертё ёмё режиссер-
тён. Уёлдай зёрдиагдёр 
ыл аудыдта ирон сценёйы 
ёрттивгё стъалы, Цё-
гат Ирыстоны АССР-йы 
фыццаг адёмон артист 
Таутиаты Солёман. Йё 
фыццаг роль – спектакль 
«Олеко Дундич»-ы  Гали-
нёйы фёлгонц. Йё фыц-
цаг рацыд сценёмё ахём 
номдзыд актеримё кёй 
уыд, уый Еленё йё царды 

фёстаг бонтём дёр сё-
рыстырёй мысыд.
Ирон театры цур скъола-

студи Еленё каст фёци 
Фыдыбёстёйы Стыр хёс-
ты райдайёны фыццаг 
бон – 1941 азы 22 июны. 
Тохы цёхёрмё йё ахуыр-
дзау ёмбёлттёй ацы-
дысты Ирон театры фи-
дёны ныфсытё – Хъараты 
Мёирбег, Туаты Андрей, 
Езеты Барис, Саламты
Къола… Тохы арт куы 
ахуыссыд, уёд дзы, чи 
театримё йё хъысмёт 
бабёттынмё йё ныфс 
нал бахаста, чи та йын, 
зёгъём, Советон Цёдисы 
адёмон артист Саламты 
Къола йё царды кёронмё 
удуёлдай лёггад фёкод-
та.
Ам ма зёгъын ёмбёлы, 

Фыдыбёстёйы Стыр хёс-
ты рёстёг Еленё ёмё 
Ирон театры иннё актертё 

ёмё режиссертё иуда-
дзыг дёр архайдтой гос-
питалты цёф ёфсёддон-
тён концерттё дёттыныл.
Адёмён уарзон актрисё 

Туменаты Еленё сценёйы 
сарёзта 150 диссаджы 
ирд сурётёй фылдёр: 
Туаты Дауыты «Пёсёйы 
фёндон»-ы – Пёсё, 
Шекспиры «Отелло»-йы – 
Дездемонё, «Макбет»-ы 
Леди Макбет, «Къарол 
Лир»-ы – Корделия, Плиты 
Грисы «Чермен»-ы – Азау, 
Токаты Асёхы «Усгуртё»-
йы – Мёдинёт, Хъайт-
таты Сергейы «Мады 
зёрдё»-йы – Нинё, Джу-
сойты Нафийы «Азау ёмё 
Таймураз»-ы – Томиан, Во-
йновичы «Овод»-ы – Джем-
мё….
Ирон сценикон аивады 

ёнувыд хёрзгёнёг Туме-
наты Еленё архайдта 1960  
азы Мёскуыйы ирон аивад 
ёмё литературёйы дека-
дёйы. Нё театр дзы цы 
аст спектаклы ёвдыста, 
уым се ’ппёты дёр са-
рёзта сёйраг архайджыты 
фёлгонцтё.
Адёмон хихъёппёриса-

дон театралон сфёлдыста-
ды рёзты дёр Еленёйы 
курдиат уыд ахадгё. Йё 
разамындёй къорд азы 
ёнтыстджынёй куыстой 
Алагир, Олгинскё, Елхот, 
Ёрыдон ёмё Хуымёл-
лёджы адёмон театртё. 
Сё  хёдахуыр артисттимё-
иу цы спектаклтё ёвёрд-
та, уыдон-иу бацахстой 
уёлахиздзауы бынёттё 
республикон ёмё ёппёт-
цёдисон хихъёппёриса-
дон театралон конкурстё 
ёмё фестивалты. Йё би-
рёвёрсыг сфёлдыстадон 
уёлтёмёнёй Туменаты 
Еленё хорз сахадыдта Ды-
гурон паддзахадон драмон 
театры сырёзтыл, уыд йё 
студийы ахуыргёнджытёй 
иу.
Къорд азы не ’хсён нал 

ис номдзыд актрисё Ту-
менаты Еленё, фёлё йё 
ном ёмё сфёлдыстадон 
курдиаты цёхёры рухс 
цёрынц ирон адёмы фёл-
тёрты зёрдёты.

ГАСАНТЫ Валери

 Куыд нын лёггад кёнынц 

Дохтыры фёлмён ныхас – 
ёвдадзы хос

Хуыцауёй ёрвыст адёймаг, диссаджы дохтыр! 
Ацы ныхёстё, хъыгагён, арёх нё фёкёнём нё са-
хар Дзёуджыхъёуы. Фёлё сё, зёгъён ис, Титовы 
уынджы 11-ём номыры Цёгат Ирыстоны медицинон 
академийён цы рынчындон ис, уым нуёртты хайады 
разамонёг, дохтыр ТРУБОЧЕНКО Вячеславы чызг 
Адёйё.
Адё у медицинон нау-

кёты кандидат. Рынчын-
тё йё фыццаг фембёл-
дёй дёр бамбарынц 
ёмё базонынц, куыд 
фёлмёндзырд, рёдау-
зёрдё, цёстуарзон, 
ёцёг профессионал, 
афтё. Райсомёй рёстё-

гыл ёрзилы йё рынчын-
тыл, фёлё ма сём уый 
фёстё дёр цалдёргай 
хёттыты бацёуы, ба-
фёрсы рынчынты сё 
уагёй, бацамоны сын, 
цавёр хостё хъёуы рёс-
тёгыл нуазын, ёмё сё 
барёвдауы фёлмён ны-

хасёй. Рынчын ёнёбон 
куы вёййы, уёд ын дох-
тыры цёстёнгас, йё алы 
фёзылд,  йё алы сныхас 
дёр ёнёниздзинад, ёв-
дадзы хос хёссынц.
Стыр ахуыргонд, ём-

бисондён хёссинаг фи-
лософ Авиценнё (Ибн 
Сина) мёнгён нё 
загъта: «Рынчыны дзё-
бёх кёнынц ёрмёст 
хостё нё, фёлё хорз, 
фёлмён, цёстуарзон 
ныхас дёр».
Чи зоны, нуёртты ха-

йад алцёмёй ёххёст 
нёу, фёлё дзы уёддёр 
сёйрагдёр бафиппаи-
наг у хайады алы къуымы 
дёр йё сыгъдёгдзинад. 
Ахём хёрзёфснайд-
дзинад цёуы техникон 
кусджытёй, сё бёстон, 
афойнадыл ёмё лёмбы-
нёг ахастёй. Йё хёстё 
зёрдиагёй, цёсгом-
джын ёмё афойнадыл 
йе ‘мбёлттимё ёххёст 
кёны санитарон-техни-
кон кусджыты разамонёг 
– ёфснайёг Чехойты 
Хаджумары чызг Наирё.
Мах, рынчынтё, стыр 

бузныг стём ацы хайады 
коллективёй: дохтырёй, 
суанг техникон кусджыты 
онг се ‘ппётёй дёр!

Рынчынты номёй 
ТУАТЫ Фатимё,
Дзёуджыхъёу

 Рагон царды нывтёй 

Иу чызг тынг налат уыдис, ёмё йё уый тыххёй 
курёг нё уыд. Йё ныййарджытё катай кодтой, ныр 
куыд уыдзён амён йё хабар, зёгъгё. Фёлё разын-
дис иу лёппу. Уый загъта: «Мёнён ёй раттут. Ёз ёй 
иу мёймё ёрцахуыртё кёндзынён». Раттой йын ёй.

 Лёппу чызджы йё бёхы 
фёсарц сбадын кодта, йё 
егар куыдзыл схъёртё 
кодта ёмё сёхирдём 
рараст. Цёугё-цёуын 
фёндагыл тёрхъусыл ам-
бёлдысты. Лёг куыдзмё 
дзуры, баййаф ёй, куы 
нё йё баййафай, уёд фе-
сёфтё, зёгъгё. 
Куыдз фатау атахти тёр-

хъусы фёдыл, фёлё йё 
нё баййёфта. 
Лёг мёстёй ёрбафыхт 

ёмё куыдзён йё сёр 
ахауын кодта ёхсаргар-
дёй. Чызгён фыртёссёй 
йё уд фёлыгъди. 
Цёуынц  дарддёр ногёй, 

ёмё та тёрхъус сё ра-
зёй фёци. Лёг йё бёх-
мё дзуры: «Сургё йё кё, 
ёмё йё куы нё баййа-
фай, уёд де сёфт ёрцы-

ди». Бёх тёрхъусы фёдыл 
атахти ёмё йё нё бай-
йёфта уый дёр. Лёг ёр-
бамёсты тынгдёр, бёхён 
дёр йё сёр ахауын код-
та. Чызгён йё зёрдё ба-
уазал. Лёг бёхы мардёй 
саргъ рафтыдта, чызгён 
уыцы саргъ йе ’ккой скод-
та ёмё йын, хёдзар ба-
цамонгёйё, дзуры, тагъд 
нёхимё згъоргё, ёз дё 
фёдыл цёудзынён, ёмё 
дё куы баййафон, уёд 
фесёфтё, зёгъгё. Чызг 
лидзыныл фёци, лёг ёй 
фёсте сурынтё систа 
кардёлвёстёй. Чызг 
куыддёр къёсёрыл фё-
цёйхызти, афтё лёг хъа-
майё иу цёф фёкодта 
ёмё чызгён йё фёдджи 
ахауын кодта. Чызг тых-
хёйты баирвёзт хёдзар-

мё. Уыйадыл иумё цё-
рынтё байдыдтой, куыд 
лёг ёмё ус. 
Иу мёй куы рацыд, уёд 

усён йё фыд ёрцыд йё 
сиахсы хъёумё, мё чызг 
куыд цёры, уый базонон, 
зёгъгё. Дуар куы бахос-
та, уёд чызг йё размё 
рауад: – Баба, уый ды куы 
дё, – йёхёдёг мидёмё 
балыгъди ёмё фёстё-
мё кёфоимё фездёхти, 
зёронд лёджы къухы йё 
фёсагъта ёмё загъта:

 – Нё лёг ам нёй, цуаны 
ацыд, ёз хъуг дуцын, ды 
дёр згъалгё кё, згъалгё, 
кённод, нё лёг куы ’рба-
цёуа ёмё нё ёнё кус-
гёйё куы ’рбаййафа, уёд 
нё амардзён.

БОЦИТЫ Зауыры 
фыдыфыд 

Хъайтыхъойы 
ныхёстёй йё 

ныффыста ТОРЧЫНТЫ 
Таймураз 1999 азы. 

ЦИГИСИИ-йы архивёй

 Налат Налат 
 чызг чызг

Теннис

Сыбираг ирёттё – 
теннисы дёснытё

Стъолыл теннисёй 
Налцыччы 21-ём хатт 
цыдысты гом региона-
лон турниры ерыстё 
ёрыгёттё (12 азы онг) 
ёмё хистёр кары тенни-
систты ’хсён. Турниры 
архайынмё Уёрёсейы 
алы рёттёй цы спорт-
сментё ссыдысты Нал-
цыкмё, уыдоны ’хсён 
уыдысты Томскы об-
лёсты цёрёг ТЕДЕТЫ 
Русланы дыууё фырты 
Сёрмёт ёмё Аспар.

Ёфсымёрты кёстёр 
Сёрмёт ерыс кодта, 12 
азёй кёстёр чи уыд, 
уыцы теннисисттимё, 
ёмё дисы бафтыдта йё 
цырд ёмё ёрхъуыды-
джын архайдёй.
Сёрмёт фёуёлахиз 

йе ’ппёт ныхмёлёу-
джытыл дёр ёмё ба-
цахста 1-аг бынат. Сёр-
мётён ахём уёлахиз 
фыццаг нёу. Амёй раз-
мё ма уый цалдёр хат-
ты уыд Ёппётуёрёсеон 
ерысты призон бынёттё 
бацахсёг. Йё карёнты 
’хсён у Томскы иугонд 
командёйы уёнг.
Аспар Сёрмётёй у 

ёрмёстдёр афёдз 
ёмё ёрдёг хистёр, 
фёлё ныридёгён ерыс-
ты фёархайы йёхицёй 
хистёр кары спортсмен-
тимё. Уыцы ерысты ссис 
Томскы облёсты чемпи-
он, Сыбыры федералон 
зылды та, дыгёйттёй 
хъазгёйё, бацахста 2-аг 
бынат. Аспар Налцыччы 
дёр, хистёр кары хъаз-
гёйё, уыди тыхджын-
дёртимё.
Сёрмёт ёмё Аспары 

тренертё сты Уёрё-
сейы иугонд командёйы 

тренер Олег Смирнов 
ёмё Томскы облёсты 
стъолыл теннисы феде-

рацийы вице-президент 
Хъамёрзаты Виктория. 
Тедеты бинонтё Ирыс-
тоны куы вёййынц, уёд 

Аспар ёмё Сёрмёт 
Дзёуджыхъёуы трени-
ровкётё фёкёнынц 
тренертё Цъёритты 
Алан ёмё Артем Внуко-
вы разамындёй.
Ацы хатт дёр та, Нал-

цыччы ерыстё куы фес-
ты, уёд Аспар ёмё 
Сёрмёт хуынд ёрцы-
дысты Лескенмё. Амы 
спортивон скъолайы 
сын сарёзтой бынёттон 
скъоладзаутимё фем-
бёлд ёмё спортивон-
цёттёгёнён ёмбырд.
Ёнёмёнг, нё сыби-

раг ёмзёххонты ён-
тыстытён сё стырдёр-
тё нырма сты разёй. 
Хуыцау зёгъёд, ёмё 
сын Ирыстоны спорт-
уарзджытё ёвдисён 
куыд уой!

Нё уацхёссёг

Зынаргъ ирыстойнёгтё! Сусёны мёйы 28 
бон, хуыцаубоны уё Црауы цёрджытё хо-
нынц Хуыцауы дзуары бонмё!
Зёрдиагёй нём саккаг кёнут! Ёууёндём, 

нё сыгъдёгзёрдё куывд Хуыцаумё кёй фе-
хъуысдзён ёмё ныл бёрёгбоны арфётё дзё-
бёхёй кёй ёрцёудзысты! Фёрнджын ёмё 
амондджын ут!
Уё фёрстытимё бадзурён ис мёнё ацы 

телефонмё: 8-989-130-95-27.
Фысымтё

Выполняем ремонтные работы: 
шпаклевка, обои, карнизы, откосы, 

покраска, ламинат.
Тел.: 8-989-039-78-89 

(Казбек).

ТЕДЕТЫТЕДЕТЫ Аспар Аспар

ТЕДЕТЫТЕДЕТЫ Сёрмёт Сёрмёт

